
PREVENCION DA INFECCION POLO VIRUS
SARS-CoV-2 NO PERIODO DO NADAL NA
COMUNIDADE AUTONOMA DE GALICIA

Direccion Xeral de Saude Publica

Santiago de Compostela 10 de decembro de 2020

1. Introducion

A COVID-19 é unha infeccién respiratoria emerxente causada polo SARS-CoV-
2 (severe acute respiratory syndrome coronavirus 2), un coronavirus que se
detectou por primeira vez en decembro de 2019 na cidade de Wuhan, China.
Este abrocho inicial en Wuhan propagouse rapidamente, afectando a outras
areas de China e posteriormente a outros paises, 0 que levou & Organizacion

Mundial da Saude (OMS) a declarar a pandemia mundial o dia 11 de marzo.

Na actualidade, e tal e como se constata no estudo dos brotes producidos en
Galicia, o ambito no que estes se orixinan € predominantemente familiar e
social, e principalmente en lugares pechados, como poden ser os domicilios e
0s espazos interiores, onde se fala a un volume alto e non se fai bo uso da
mascara ou se realizan actividades que son incompatibles co seu uso continuo,

como comer ou beber.

Debido ao anterior, e tendo en conta que o periodo do nadal pode implicar a
agrupacion de familias e amigos de diferentes grupos de convivencia que se
reunen sobre todo para comer ou cear, o0 desprazamento entre localidades e o
consecuente encontro de unidades familiares de distintos ambitos territoriais,
faise necesario establecer unha serie de recomendacions que minimicen o
risco de transmisién da infeccion polo SARS-CoV-2 neste periodo e
especialmente durante a celebracion destas festividades, que tefien ademais

unha especial carga emocional e cultural para a poboacion.

As recomendacions reflectidas neste documento axustaranse a situacion
epidemioléxica existente en cada momento na Comunidade Auténoma de

Galicia.

2. Obxectivo

O obxectivo do documento € establecer as medidas necesarias para a
prevencion da infeccidn polo SARS-CoV-2 no periodo do nadal na Comunidade

Auténoma de Galicia.

3. Medidas de prevencién da infecciéon polo SARS-CoV-2

3.1. Medidas xerais

Compre seguir observandose o cumprimento das medidas basicas de hixiene e
prevencion, e o resto de medidas incluidas no Real Decreto-lei 21/2020, do 09
de xufio, de medidas urxentes de prevencion, contencion e coordinacion para
facer fronte a crise sanitaria ocasionada pola COVID-19, asi coma a normativa

autondmica establecida para garantir o control da transmision.

Entre as medidas xerais para a prevencion e contencion da COVID-19 no

Nadal, destacan:

* As persoas con enfermidade COVID-19 e os contactos estreitos destas
tedien que manterse illadas ou corentenadas segundo o recomendado,
estando prohibido en calquera caso, abandonar o lugar onde se realice o

ilamento ou a corentena.

* As persoas con sintomas compatibles coa COVID-19, pendentes de
realizar unha proba diagnostica ou de cofiecer o resultado da mesma,
deben seguir as recomendacions de illamento, estando prohibido o
cambio de domicilio, viaxar ou participar en ningun tipo de reunion ou

celebracion.

* Reducir as viaxes e as actividades sociais ao verdadeiramente
imprescindible, nos dez dias previos ao inicio das celebracidons e durante

o periodo festivo.

* Recoméndase a celebracion das reunions no Nadal sé con persoas
conviventes entendendo como tales as persoas que viven habitualmente

no mesmo domicilio.

De celebrarse reunions con persoas non conviventes, recoméndase
realizalas, de ser posible, en espazos abertos/exteriores, minimizando o
tempo da reunién e sempre preservando a distancia de seguridade, a

hixiene de mans e o uso axeitado da mascara.

» Evitar os lugares concorridos, manter a distancia de seguridade, a hixiene
regular das mans, a hixiene respiratoria e o uso de mascaras faciais de
forma permanente (exceptuando o momento concreto de comer ou
beber). Isto é especialmente importante cando se permaneza con

persoas non conviventes ou se esta en espazos pechados.

* Evitar saudarse ou abrazarse e reducir o maximo posible as relacions

sociais durante todo o periodo das festividades.

* \Ventilar os espazos pechados con aire fresco tanto como sexa posible
para diminuir o risco de transmisién (ventilar polo menos cada duas
horas). Deben evitarse os espazos con mala ventilacion onde haxa

persoas reunidas.

* Evitar tomar alimentos ou bebidas na rua, salvo nos espazos

acondicionado para tal efecto.

* A celebracion de ceas e comidas realizarase sentados nunha mesa o
suficientemente grande para que permita o mantemento da distancia de

seguridade de 1,5 metros entre as persoas. Ademais, non se compartiran

4

% Xacobeo 2021



CONSELLERIA DE SANIDADE Teléfono: 881542930 - Fax: 881542970
WWW.Sergas.es

Edificio Administrativo San Lazaro
% XUNTA DE GALICIA 15703 SANTIAGO DE COMPOSTELA j B I I C I B

Direccion Xeral de Saude Publica

alimentos (canapés, ensaladas, salsas, etc.), procurando que sexa sé
unha persoa a que pofia e quite a mesa e atenda aos comensais, previa
desinfeccién das mans. Evitarase falar alto e cantar (para isto pode ser
util manter a musica ambiental, no seu caso, nun volume baixo).
Ventilarase adecuadamente a estancia e tentarase de reducir o tempo de

celebracion de comidas e ceas.

* Por outra banda, mantense a obriga de comunicacion en relacién coa
chegada a Comunidade Auténoma de Galicia de persoas procedentes
doutros territorios. Deste xeito, as persoas que cheguen a Comunidade
Auténoma de Galicia procedentes de territorios cunha alta incidencia da
infeccion polo SARS-CoV-2, deberan comunicar os datos de contacto e
da sua estadia nun prazo maximo de 24 horas desde a sua chegada,
despois de ter estado, dentro do periodo dos catorce dias naturais
anteriores a dita chegada, nos territorios definidos na resolucion vixente
nese momento e que se actualiza cada 15 dias naturais:

https://www.sergas.es/Saude-publica/benvida-viaxeirxs.

Os datos deste rexistro seran empregados polas autoridades sanitarias
autondmicas exclusivamente para contactar con ditas persoas para o
cumprimento de finalidades de saude publica cos efectos de facilitarlles a
informacion e as recomendaciéns sanitarias que procedan, asi como, de
ser o caso, a realizacion de probas diagndsticas a persoas que proveinan
de lugares cunha incidencia acumulada a 14 dias superiores a 250 casos

por cen mil habitantes.

3.2. Medidas adaptadas en funcién da situacién epidemioldxica

Compre seguir observandose o cumprimento das medidas establecidas

segundo recolla a normativa vixente en funciéon do nivel de restricién de cada

concello ou territorio, no relativo a restauracion e hostaleria (onde é necesario
recordar a importancia de facer uso da mascara cando non se estea comendo
nin bebendo, e evitar compartir comida ou bebida), os eventos culturais
(preferiblemente ao aire libre) e comercios (nos que se seguiran as normas de
aforo e prevencién vixentes, asegurando a distancia de seguridade

interpersoal) e numero maximo de persoas que poden reunirse.

Estas mesmas recomendacions estan vixentes no relativo aos eventos do
Nadal. Asi, non se permitira a celebracion de eventos presenciais con elevada
afluencia de publico ou que dean lugar a aglomeracions, salvo que se poida
garantir en todo momento, o cumprimento das distancias de seguridade e todas

as demais medidas de prevencion en relacién a transmisiéon do SARS-CoV-2.

As cabalgatas organizadas de xeito tradicional quedan prohibidas.
Fomentarase, sempre que sexa posible, a organizacion de cabalgatas virtuais.
De non ser virtuais, poderan realizarse cabalgatas estaticas sempre que se
realicen en espazos limitados e cumprindo coas condicions que permitan
respectar un aforo maximo dunha persoa por cada catro metros cadrados de
espazo computable de superficie da area limitada para tal efecto. Deberase
evitar o agrupamento de distintos grupos e permitir manter o distanciamento
interpersoal nos puntos de entrada e saida do recinto. Organizarase a
circulacion de persoas dentro do espazo, establecendo circuitos diferenciados
de entrada e saida do mesmo. Non se permitira o reparto de caramelos nen de

ningun outro obxecto.

No relativo as celebraciéns relixiosas, seguiranse as normas de aforo
establecidas, recomendandose evitar os cantos e as mostras fisicas de
devocién ou tradicion (bicos, contacto sobre imaxes, etc), substituindoas por

outras que non impliquen risco sanitario.

En canto aos eventos deportivos, coOmpre recordar que segue vixente a
indicacion de non celebrar grandes eventos deportivos, recomendandose as

modalidades deportivas de participacién individual.

3.3. Medidas especificas para o periodo do Nadal

3.3.1. Limitaciéon da entrada e saida da comunidade auténoma

Entre o 23 de decembro de 2020 e o 6 de xaneiro de 2021, farase efectiva
unha limitacion na entrada e saida da comunidade, salvo para aqueles
desprazamentos, adecuadamente xustificados que se produzan por algun dos
motivos previstos no artigo 6.1 do Real Decreto 926/2020, do 25 de outubro
(consultar Anexo 1), asi como para os desprazamentos a territorios que sexan o
lugar de residencia dos familiares ou persoas coas que estan permitidas as

reunions de celebraciéns.

Non obstante, a mobilidade podera verse reducida en funcién da situacion
epidemioldéxica da comunidade auténoma de Galicia ou dun concello en

particular.

3.3.2. Encontros con familiares

A recomendacién principal e manter as celebracions do Nadal dentro da
unidade de convivencia. De non ser isto posible, a celebracion das comidas e
cenas do nadal dos dias 24, 25 e 31 de decembro e do 01, 05 e 06 de xaneiro,
quedan condicionadas a que non se supere un maximo de duas unidades de
convivencia (entendéndose como tales, as unidades compostas por
conviventes no mesmo domicilio). Neste caso, o numero de persoas que se

poderan reunir sera de 10.

Se algunha destas celebracions realizase con mais dunha unidade de

convivencia, manterase esta agrupacion para o resto das celebracions do
7

Nadal (realizar as celebracibns sempre coas mesmas unidades de
convivencia). No caso de que se reunan duas unidades de convivencia
recoméndase, de ser o caso, priorizar as unidades unipersoais, para evitar

situaciéns de soidade non desexada.

Se, en ultimo extremo, se reunen mais de duas unidades de convivencia, o
maximo de persoas permitidas sera de 6, tendo en conta que o0s nenos
menores de 10 anos non computan a este efecto. De calquera xeito, o numero
maximo de persoas que se poderan reunir, incluindo os nenos menores de 10

anos sera tamén de 10.

En calquera caso, deben extremarse as precaucions cando, entre os

celebrantes, haxa persoas maiores ou especialmente vulnerables.

E de salientar que os test rapidos de anticorpos que se estan a vender nas
farmacias, NON serven para diagnosticar infeccién activa por SARS-CoV-2, e
polo tanto, non deben ser utilizados con este fin nin en persoas con sintomas

nin en persoas asintomaticas.

3.3.3. Limitacion da mobilidade nocturna

Co obxecto de conciliar as celebracions e o cumprimento dos requisitos de
seguridade, reduciranse parcialmente as restricibns horarias establecidas en
relacion @ mobilidade nocturna. Deste xeito, nas noites do 24 ao 25 de
decembro de 2020 e do 31 de decembro de 2020 ao dia 1 de xaneiro de 2021,
a hora de comezo da limitacion da mobilidade sera, a mais tardar as 1:30
horas, unicamente para permitir o regreso a casa, e sempre que se mantefian o

resto das medidas do control da transmision.

3.3.4. Retorno ao domicilio familiar de fillos que traballan ou estudan féra
do lugar de residencia familiar ou de pais/nais que van ao domicilio dun

fillo por un periodo de varios dias ou semanas

Recoméndase limitar as interaccions sociais e extremar as medidas de
prevencion os 5-7 dias antes e, unha vez na casa, aplicar coidadosamente as

medidas de hixiene e prevencion e evitar outros contactos féra do domicilio.

Recoméndase tamén limitar os contactos dentro da casa polo menos coas
persoas maiores ou especialmente vulnerables durante os primeiros 7 dias,
manter a distancia de seguridade, utilizar mascara de forma permanente (agas
no momento especifico no que se estd a comer ou a beber) e manter

estritamente as medidas de hixiene e prevencion da transmision.

Por outra banda, o rexistro de viaxeiros sera de aplicacion no caso dos fillos
que residan fora de Galicia o naqueles cuxa vivenda familiar estea nun concello
distinto ao do seu domicilio habitual. Ademais, en funcion da situacion
epidemioléxica contémplase tamén a posibilidade de realizar probas
diagnésticas para a deteccion do virus SARS-CoV-2 en puntos establecidos ao

efecto.
3.3.5. Medidas en relacion aos centros residencias socio-sanitarios

A. Saida do centro socio-sanitario

* Co proposito de extremar o cumprimento das medidas sanitarias
de proteccion fronte ao Coronavirus, recoméndase evitar as

saidas para a celebracion das festas do Nadal.

* No caso de existir unha saida durante estas datas con destino a
un domicilio familiar ou similar, deberia de programarse cunha

duracién minima de 5 dias.

* En todo o periodo do Nadal s6 se podera realizar unha saida do

centro socio-sanitario.
e A estancia debe restrinxirse a un tnico domicilio familiar.

* O grupo familiar onde se produce a estancia debe constituirse

como un grupo de convivencia estable.

« E recomendable que durante todos os dias que dure a estancia
no domicilio exterior a residencia, se faga uso da mascara
sempre que se compartan estancias con outras persoas,
incluidos familiares, que a sua vez deberan de facer uso das suas

respectivas mascaras.

* Para a celebracion das comidas e outras actividades familiares
durante as festas, aplicaranse as mesmas condicions que o resto

da poboacién.

B. Regreso ao centro socio-sanitario

* Antes do regreso ao centro residencial realizarase unha Proba
Diagnéstica de Infeccion Activa (PDIA: PCR ou test de
antixenos), como maximo nas 48 horas previas ao mesmo. Asi
mesmo, realizaraselle a enquisa epidemioloxica e a toma de

constantes previamente ao reingreso.

* Durante os 7 dias posteriores ao regreso débese garantir a
estancia nunha habitacién onde non pofa en risco ao resto de
residentes, sempre que sexa posible en cuarto individual, con
vixilancia activa de sintomas e extremando as medidas de uso
de mascara e distanciamento social cando comparta estancias
comuns. Estas medidas non seran aplicables a persoas que

fosen casos confirmados de COVID-19 nos 3 meses previos.

Durante os seguintes 7 dias farase unha vixilancia activa de

sintomas.

* En caso necesario, a direccion do centro socio-saniario
programara as saidas e regresos para garantir as medidas

descritas no punto anterior.

 En caso de declararse un brote no centro residencial de orixe o

residente non podera volver ata a resolucién do mesmo.

* Ante calquera sospeita, ou sintomatoloxia compatible coa
COVID-19, o residente permanecera na unidade de convivencia
estable ata recibir o pertinente permiso das autoridades

sanitarias.

* En caso de detectarse un caso positivo na contorna familiar onde
o residente estivo pasando as vacacions comunicarase de forma

URXENTE a residencia e as autoridades sanitarias.

* As familias asinaran un consentimento de cumprimento de todo o

anteriormente exposto.

Anexo |

Limitarase a entrada e saida nas comunidades autbnomas e cidades con

Estatuto de autonomia, salvo por algun dos seguintes motivos:
1. Asistencia a centros, servizos e establecementos sanitarios.

2. Cumprimento de obrigacions laborais, profesionais, empresariais,

institucionais ou legais.

3. Asistencia a centros universitarios, docentes e educativos, incluidas as

escolas de educacion infantil.
4. Retorno ao lugar de residencia habitual ou familiar.

5. Asistencia e coidado a maiores, menores, dependentes, persoas con

discapacidade ou persoas especialmente vulnerables.

6. Desprazamento a entidades financeiras e de seguros ou estaciéns de

repostaxe en territorios limitrofes.

7. Actuacions requiridas ou urxentes ante os 6rganos publicos, xudiciais ou

notariais.

8. Renovaciéns de permisos e documentacion oficial, asi como outros

tramites administrativos inaprazables.
9. Realizacién de exames ou probas oficiais inaprazables.
10. Por causa de forza maior ou situacion de necesidade.

11. Calquera outra actividade de analoga natureza, debidamente

acreditada.

